
13taona androany, 17 martsa, ny tranga ma-
moafady izay nanaovan’izao mpitondra ta-
rihan-dRajoelina Andry izao, ny fanonganam-

panjakana. Maro amin’ireo niara-dia tamin’izany no
mbola manamafy fa tsy fanonganam-panjakana no
nisy satria, hono, ny Filoham-pirenena no nametra-
pialàna ary nampita ny fahefany tamin’ny fitondrana
miaramila (Directoire Militaire). Raha ny voarakitra
tao amin’ny Lalàmpanorenana tamin’izany tokoa dia
ny Filohan’ny Antenimierandoholona no tokony nam-
pitàna ny fahefana. Na tiana na tsy tiana anefa dia
nanamafy ny fisian’ny fanonganana ny Kolonely
mpiara-mibaiko ny FIS tamin’izany, fa efa nanomboka
ny janoary 2009 no nanomanan-dRajoelina Andry sy
politisiana maro ny fanonganana. Iaraha-mahatadidy
ihany koa ny nanerena ireo jeneraly 4 nampita ny fa-
hefana nomena azy tamin-dRajoelina Andry teny
Soanierana. Azo lazaina fa niamboho adidy ireo je-
neraly ireo satria nampitaina tamin’izy ireo ny fahe-
fana, ka tokony ho noraisiny kanefa moa teo ny
tsindry nahazo azy ka, angamba, “aleo maty raham-
pitso toy izay androany”, araka ny fitenenana dia aleo
nanaiky ny fampitàna ny fahefana. Matoa ny mpivory
tany amin’ny Firenena Mikambana naneho ny tsy fan-
katoavany ny nandraisan-dRajoelina Andry fitene-
nana sy nanomezan’ny nandray fitenenana ny
famaritana azy ho “tsy manana hatsarana” (sans qua-
lité), dia tsy nisy akafa nandà fa tena nanongam-pan-
jakana tokoa Rajoelina Andry. Tsiahivina eto ihany
koa, fa tsy nisy afaka naneho hevitra nandritra ny te-
tezamita ary izay saika nihetsika nitaky ny fahalala-
hana naneho izany dia nofahanana gazy mandatsa-
dranomaso. Na ny kianja nomeny ny anarana Kian-
jan’ny Demokrasia aza tsy azo nidirana hatramin’izao
satria fitohizan’ny tetezamita izao.  Na dia nisy aza
ireo nanokatra fampielezampeo miafina nentina ni-
laza ny marina momba ny toe-draharaha dia natao
haza lambo izy ireny. Ny MBS moa dia efa nodorana
sy nopotehina ny fiandohan’ny taona 2009, ny 26 ja-
noary. Tonga teo amin’ny fitondrana ny Filoha Rajao-

narimampianina Hery dia nanaiky ny nanokafana in-
dray ity radio televiziona MBS ity. Fotoana fohy tao-
rian’ny nanomezan’ny Fitsarana Avo momba ny
Lalàmpananorenana ny fahefana tamin’ny alàlan’ny
didy tsy azo ivalozana,  ka nanendrena ny minisitry
ny Serasera sy Kolontsaina ankehitriny dia notereny
nanapaka ny fifanarahana tamin’ny MBS ireo orinasa
mpampita amin’ny alàlan’ny satelita ny fandaharany.
Na izany na tsy izany dia nisy ihany no mbola afaka
nampita ny fandaharana kenefa dia noteren’ny fiton-
drana indray ity orinasa ity tsy hanohy izany intsony.
Tsapa araka ity tranga ity fa tsy zakan’izao fitondrana
izao mihitsy ny ahafantaran’ny any amin’ny Faritra ny
zava-misy marina eto amin’ny Firenena eo amin’ny
sehatra rehetra. Misy tokoa mantsy ireo fandaharana
ao amin’ny MBS mamotsipotsitra ny fitenitenenana
foana, ny adalàna sy ny tsy fanajàna  ny teny note-
nenina ary fanitsakitsahana ny lalàna velona ataon’
izao fitondrana izao. Tsy vitsy amin’izao fotoana ny
mitaky ny hamerenana indray ity fahitalavitra tsy
miankina ity ao amin’ireo televiziôna satelita eto
amintsika toy ny Canal +, na Canalsat, ny Startimes,
ny Parabole,… satria zon’ny olom-pirenena rehetra
ny hahazo ny vaovao rehetra, izany dia ao anatin’ny
fahalalahana maneho hevitra, sy fahalalahan’ny
asan-gazety voafaritry ny lalampanorenana. Na izany
na tsy izany dia efa mahatsapa sy mahita ary afaka
manamarina ny olompirenena manerana ny Nosy fa
mavo vava ny filohan’ny Repoblika. Azo inoana fa na
dia tampenam-bava amin’ny fomba rehetra aza ny
mpampita vaovao sy mpisintona lakolosy fanairana
dia tsy maintsy iparitaka tsy azo tohaina ny vaovao
marina satria mbola manjaka eto ny fampitam-baovao
miampitapita ataon’ny olona na de bouche à oreille.
Efa mahazo laka ihany koa ny fahafantaran’ny va-
hoaka Malagasy ny tena toetran’ny filohan’ny Repo-
blika, ka azo antoka fa hisy fiantraikany eo amin’ny
vato ho azony amin’ny fifidianana 2023 izany. 

Andry Tsiavalona

Fahalalahan’ny asan-gazety sy fanehoan-kevitra
Avereno ny MBS ao amin’ireo televiziôna

satelita

Ny Valosoa sy hadihady

www.gvalosoa.com

Sahirana tanteraka Rajoelina,
miandry ho sarahana sisa

kelly Geant: sahirana
tanteraka Rajoelina amin’
izao fotoana, MIANDRY
SARAHINA SISA ZAN-
DRIKELY ! KENDA ! RE-
HEFA NASAIN’NY OLO-
NA NAMERIM-BOLA SA-
TRIA TSY HITA IZAY NA-
NAOVANA NY VOLA DIA
MBOLA TRATRAN’NY :
INEFFICIENT , INEFFI-
CACE IHANY NDRAY ! DIA MBOLA TAKIANY
CONDITION BE NDRAY, SY FAKTIORA IZAY LANY
TEO ALOHA VAO HOMENY ILAY VOLA DE 65 MIL-
LION DE DOLLAR!
ZAO NDRAY KA SAHIRANA AMIN’NY FANANGA-
NANA GOVERNEMANTA SATRIA MENATRA NY
PTF RAHA IREO EFA TSY NAHOMBY NO MBOLA
HAVERINA ! ARY METY HITARIKA FITARAZO-
HANA AMIN’NY DÉBLOCAGE-NA SAOSY!
IREO NEFA DIA SAMY MITANA SECRET TSIRAI-
RAY : AO NY MITANA NY SECRET FANAFARANA
FITAOVAM-PIADIANA SY TOMPON’NY MOLOTRA
SY WAWAWA, AO NY MITANA NY SECRET NA
BOIS DE ROSE, AO NY MITANA NY SECRET NA
FANONDRANANA VOLAMENA , AO NY AKAMAN’I
PAPA , AO NY MITANA NY SECRET NY LAPABE
AO ANDAPA , AO NY MITANA NY SECRET NY FI-
FIDIANANA HALATRA NA NY DOUBLON, AO NY
MITANA NY SECRET NY FANONGANAM-PANJA-
KANA , SNS E...
ISIKA KOSA MIHA- MINAN’NY TADINY ISA- MINI-
TRA IHANY!
NEFA DIA POROFO EFA MIHARIHARY ZAO FA
HO FATY NOANA ETO NY VAHOAKA MALAGASY
NOHO NY HALATRA SY TSY FAHAIZA- MITAN-
TANA HATAON’IRETO MPITONDRA IRETO! IZAY
MISY VOLA ZAO BAKOAVIN-DRY LEMATY REO!
Voahangy Randria: zao ilay hoe ''ny ratsy atao loza
mihantona''. Vahoaka 25 tapitrisa ve no anaovana-
reo ratsy. Mety mbola anatin'ny 99 andro ianareo
zao nefa tsarovy fa tsy maintsy ho tonga ilay 1 andro
sisa izay tsy anareo an.
aurelien Raharinandrianjafy : misy farany ny za-
vadrehetra . Ny alahelon’ny Malagasy . Mbola ho
tsaraina e !
Yvette Randimbisoa : may volo tratra zany zao.
Rakotonirainy Ernestòs Rijàs : d hoy zahay hoe :
ahoana ihany ary ity? d fidio ihany ny mihinan’IEM
e !

Volanay mpiasa anie no mihodina ao tsy misy fetra,
Nefa toa `nareo mpitondra no mitavana, miletra ?
Raha vao mba mahazo kely sombintsombim-pahefana,
Dia mangalatra ao daholo, tsy hay fefena, tsy hay rarana ?

Tena toy ny fantsakana tsisy mpiambina ny ao,
Ka tsy mitsahatra manovo na “ny tonta” na “ny vao”.
Ny lasa, tsy mitondra tapany, ny vao, tsy mahalala onony.
Tena odianareo tsy fantatra ny hoe “mety” sy “ny antonony”!

`Zahay mpiasa aloha hatreto, mihamahantra, mihabòka,
Nefa indreo ̀ nareo mpitantana , mihamatavy, voky tsoka.
Nampiasaina any amin`ny tsy izy “ny tahiry fitsinjovana”,
Ka ny mpiasa no mijaly sady mihafadiranovana !

Ireo mba sahisahy miteny dia iharam-pandrahonana,
Ary na ny marina aza dia ezahina takonana.
Saingy miantso anao mpiasa tsy handefitra intsony,
Ka handa “ny tsindritsindry” ataon`ireo mpitondra ambony.

Latsakembokao no ao , ny volanao no mihodina ao,
Ka aza ekena “ny tantely afa-drakotra” toy izao.
Miraisa hina re ry mpiasa, aoka ho tokana ny feo:
“Mialà `nareo ry deba be mpanodinkodim-bola ireo !”

TSIMIMALO (12-03-22)

TAHIRY FITSINJOVANA TAHIRY FITSINJOVANA 

TONONKALO

Fikambanana Fiam

miantso fihaonambem-pirenena hanovana 
ny lalampanorenana
Ny rafitra misy eto Mada-
gasikara no misakana ny
fampandrosoana, satria
ny vahiny no mibaiko ny
zavatra rehetra tantera-
hina, hatramin’ny nahazo-
an’i Madagasikara ny
fahaleovan-tena. Nampa-
hafantarina tamin’ny fom-
ba omaly, tetsy amin’ny
Hotel Le Pavé Antanina-
renina ny fikambanana
FIAM (Fanorenana ifo-
tony an’i Madagasika-
ra).Fikambanana mampi-
vondrona ny olom-pire-
nena tia tanindrazana, ho
fanavotana ny firenena
amin’ny alalan’ny fandra-
vonana ny olana ara-poli-
tika, ara-toe-karena, ara-
tsosia- ly eto amin’ny tany
sy ny fanjakana. Nilaza
Andriamatoa Joseph Yo-
land mpikambana ao
amin’ny FIAM, fa ny fana-
tanterahana ny fikaonan-
doham-pirenena handrai-
san’ny hery velona rehe-
tra anjara, sy ny fanovana
ny lalampanorenana alo-
han’ny fanatanterahana
ny fifidianana, no laha-
ram-pahamehana. Nane-

driamatoa Ramanantsoa
Victor mpikambana ao
amin’ny FIAM, fa ny fam-
pivondronana ny hery ve-
lona rehetra no herijika
ahafahana manatratra ny
tanjona amin’ny alalan’ny
fiaraha-mientana ataon’
ny olom-pirenena, izay
hamaritra miaraka ny
lalan-kizoran’ny firenena.
Mbola hitety an’ireo hery

velona rehetra eto Mada-
gasikara ny fikambanana
FIAM, handresy lahatra
an’ireto farany amin’ny fa-
natanterahana ny fanore-
nana ifotony, satria tokony
hiainga avy eny amin’ny
fokontany avokoa ny rafi-
tra sy ny  politika  hitanta-
tanana  ny fanjakana.

Franck Razakambelo  

Ireo mpitarika ny fikambanana Fiam.

ho hevitra Andriamatoa
Johny Paul mpikambana
ao amin’ny FIAM, fa ilaina
ny fametrahana ny fano-
renana ifotony amin’ny
alalan’ny fandraisan’ny
Malagasy rehetra anjara
amin’ ny zavatra atao eto
Madagasikara, mba hi-
sian’ny fitoniana ara-drafi-
tra sy ara-tsosialy ary ara-
toekarena. Nilaza koa An-


